
Лидия Ковалюк пултаруллӑ ҫыравҫӑ.
Унӑн халиччен «Ырӑ кун», «Тавах, ачам», 
«Ҫурхи вӑй» тата «Ш урӑ акӑш» кӗнекисем 

пичетленсе тухнӑ.
Вӑл хӑйӗн сӑввисенче паянхи ырӑ ҫьшнӑн ӗҫӗ- 

хӗлне, ӗмӗт-шухӑшне, чӗререн ш ӑранса тухакан 
ю рату туйӑмне витӗмлӗ кӑтартса парать. 

Сӑвӑҫ сӑнарлӑ ҫырать, сӑввисен янравӗ хӑйне- 
евӗрлӗ.

НйЦИСНДЛЬНДЯ Б№ ГИ О ТШ

РЬСШ! /V Ь « КӑЛӗй» ийЛательство



ХАЛӐХРА ЯНӐРАКАН СӐВӐСЕМ

Лидия Алексеевна Ковалюк-Анти- 
пова Патӑръел районӗнчи Алманчӑ ялӗ- 
нче ҫуралнӑ. Вӑл А лм анчӑри вӑтам  
шкулта вӗреннӗ, Чӑваш Патшалӑх уни- 
верситечӗн историпе филологи факуль- 
тетӗнчен вӗренсе тухнӑ. Л.Ковалюк Па- 
тӑръел районӗнчи ВЛКСМ райкомӗнче 
шкул пайӗн заведующийӗнче ӗҫленӗ, ҫичӗ 
ҫула яхӑн республикӑри шкулсенче ача- 
сене чӑваш  чӗлхипе ли тератури  
вӗрентнӗ, ҫичӗ ҫула яхӑн хулари ҫамрӑ- 
ксен общ еж итийӗнче воспитательте 
тӑрӑшнӑ. Нумай ҫул хушши Республик- 
ӑри кӗнеке юратакансен обществине ер- 
тсе пырать.

Лидия Ковалюк Раҫҫей Журналис- 
тсен союзӗн тата Раҫҫей Писателӗсен со- 
юзӗн членӗ.

Ҫыравҫӑн м алтанхи  сӑввисемпе 
калавӗсем саккӑрмӗш  класра вӗреннӗ 
чухнех шкулти стена хаҫатӗнче пичет- 
леннӗ, ун хыҫҫӑн районти «Авангард» ха- 
ҫатра, республикӑри хаҫат-журналта кун 
ҫути курнӑ, халӗ те тӑтӑшах пичӗтлен- 
се пыраҫҫӗ.

Унӑн халиччен «Ырӑ кун», «Тавах, 
ачам», «Ҫурхи вӑй», «Шурӑ акӑш» кӗне- 
кисем тухнӑ.



Вӗсене вулакансем те, критиксем 
те ӑшшӑн йышӑнчӗҫ. Ун хайлавӗсем пир- 
ки Порфирий Афанасьев, Ваҫлей Игна- 
тьев, Юрий Айдаш, Вениамин Тимаков, 
Иван Ч ерм аков ы рӑ сӑм ах  к а л а р ӗ ҫ , 
Чӑваш Патшалӑх университечӗн студен- 
чӗсем диплом ӗҫӗсем ҫырчӗҫ.

«Юрату ҫӑлкуҫӗ» Лидия Ковалюкӑн 
пиллӗкмӗш кӗнеки. Вӑл, тӗпрен илсен, 
Тӑван ҫӗршыв, ҫуралнӑ ен, ҫамрӑклӑх, 
юратупа туслӑх ҫинчен ҫырать. Ш ухӑ- 
ша сӑнарлӑ, витӗмлӗ те ӗнентерӳллӗ ка- 
лать, пурнӑҫа тӗпчевҫӗ куҫӗпе пӑхать. 
Пурнӑҫра ырришӗн кӗрешекен, чун та- 
салӑхне упракан лирикӑлла герой ман 
кӑм ӑла  кайрӗ. Ч ӑваш  Р есп уб ли ки н  
К.В.Иванов ячӗллӗ Патшалӑх премийӗн 
лауреачӗ Ю рий Айдаш поэт калаш ле, 
Лидия Ковалю кӑн хальхи  сӑввисенче 
х ӗр ар ӑм л а  а ч а ш л ӑ х , ҫеп ӗҫлӗх , ы рӑ 
кӑмӑллӑх тыткӑна илет. Манӑн ку енӗпе 
унӑн «Сухаҫӑ», «Чӗнӳ», «Сада эп юра- 
татӑп», «Ялти ӗҫчен хӗрарӑмсене халал- 
ласа», «Шутлатӑн пуль. Хӗл сиввинчи...», 
«Таврӑнать, сӑн илет эп ҫухатнӑ хаваслӑх» 
тата ытти уйрӑм сӑввисене палӑртас ки- 
лет.

Сӑвӑҫ тӑван сӑмахлӑха лайӑх чух- 
лать, унпа пӗлсе те ӑнӑҫлӑ усӑ курать.

Вӑл юмахсем, легендӑсем, баллад- 
ӑсем ҫырас тӗлӗш пе сахал мар ӗҫлет.



Ку кӗнекене унӑн «Ҫӑлтӑр витӗр ҫул 
выртать» легендине кӗртнӗ. Ана вӑл хӑйӗн 
амӑшӗ Натали аппа халапҫӑ /Н аталия 
Михайловна Антипова/ каласа панӑ тӑрӑх 
ҫырнӑ. Унта автор темиҫе ӗмӗр каялла 
ирӗклӗхш ӗн ҫуннӑ, пусмӑра хирӗҫ 
кӗрешнӗ халӑхӑн шухӑш-ӗмӗтне кӑтар- 
тса парать. Легенда хӑйнеевӗрлӗ те ӑнӑҫ- 
уллӑ пулса тухнӑ.

Манӑн Лидия Ковалюка халалласа 
ҫырнӑ «Сан пекки никам та ҫук» сӑввӑм 
^айӑх хайлавсемшӗн тав сӑмахӗ вырӑн- 
Ве пултӑр.

Эх, Литюк Ковалюк,
Сан пекки никам ҫук.
Санпала калаҫни -  
Чунӑма ӑшӑтни!
Сӑввусем пит хитре,
Час-часах пичетре 
Кзфӑнаҫҫӗ вӗсем- 
Кашни ҫутӑ илем!
Манас ҫук пӗр-пӗрне 
Нихӑҫан ӗмӗрне.

Ваҫлей Давыдов-Анатри, 
Чӑваш халӑх поэчӗ.

2002 ҫ.

СУХАҪӐ

Сулмаклӑ утӑмпа сухаҫӑ 
Кӑвак ҫутлах тухать хире. 
Васкавлӑн сирӗлет ҫу каҫӗ, 
Васкавлӑн ҫухалать тӗтре.

Х утлам-хутлам  уҫса вуланӑн 
Х^фа тӑпра кӗнекене 
Ӗҫлет ҫӗрпе вӑл пӗр тӑванлӑн, 
Курса тӑран ҫуталнине.

Ӑна поэт тесен те юрӗ,
Мӗн-ма тесен ик эрнерен 
Калча хӗвелӗ партитура 
Пулса ш ӑтать ҫав пӗрчӗрен.

Пӗр пӗрчӗрен тухать пин пӗрчӗ, 
Вара, кӗрхи кунсем ҫитсен,
Ӳссе ларать ҫӗн тырӑ сӑрчӗ 
Чи аслӑ мул пекех хитрен.

Тавтапуҫах сана, сухаҫӑ,
Сӑпайлӑ пурнӑҫушӑн тав.
Садра ҫӗн юрӑсем юхаҫҫӗ 
Кӳреҫҫӗ сан ятпа мухтав.



ЧЕНУ

Эп ӗҫсӗр пурӑнмастӑп, пурпӗрех 
Ҫусамччӗ тетӗп ҫумӑр вӑйлӑрах!.. 
Пурнатӑп шӑп, тӗлӗнтермӗшсӗрех, 
Йӑмра вулли ҫеҫ ҫаптӑр хытӑрах.

Ҫапла-тӑр, чечексем, тӗссем ҫинче, 
Ҫӳлте, илемлӗх ӗмӗр пурӑнать. 
Хӑруш ҫил-тӑвӑл тухӗ пӗринче -  
Кӑваклӑх систермесӗр арканать.

Шур тӗс -  ачалӑха асилтерен 
Тӑван кил патнелле пыран ҫул пек. 
Кӑваклӑхра ҫӗтсе эп ҫӳресен,
Поэзи евӗр, ҫул чӗнет халь тек.

Пурнатӑп эп ялан хаваслӑхра, 
Пурнатӑп эп сӳнми чӑвашлӑхра, 
Пиншер-пин юрӑллӑ ҫӗршывӑмра, 
Пиншер-пин тӗрӗллӗ Чӑвашстанра.



САДА ЭП ЮРАТАТӐП

Шур тумлӑ сад, ӑна эп юрататӑп,
Ҫӗр мамӑк евӗр ҫеҫкере ларнишӗн, 
Саркайӑксен ытарайми юрришӗн, 
Кайран нар питлӗ панулми панишӗн.

Ҫу кунӗнчи сада эп юрататӑп 
Вӑл кӗмӗл сывлӑмпа йӑл ҫуталнишӗн, 
Пур йывӑҫ пӑшӑл-пӑшӑл калаҫнишӗн, 
Чун-чӗрене патвар ҫунат панишӗн.

Ҫапла, ҫапла сада эп юрататӑп 
Вӑл шӑпчӑксен юррисемпе тулнишӗн, 
Унта ыр шӑршӑ ӳсӗртсе янишӗн,
Мана савни пит хыттӑн чуп тунишӗн.

Кӗрхи сада ытла та юрататӑп 
Кӗрхи кунра эп тӗнчене килнишӗн, 
Улмуҫҫисем улмисемпе ларнишӗн, 
Ҫумрах сырлан сар ылтӑн пек ҫиҫнишӗн.



Тӑван чӗлхем — чӑваш чӗлхи, 
Вӑл ӗлӗкхи те, вӑл хальхи, 
Асаттесем унпа калаҫнӑ.

Тӑван чӗлхем -  чӑваш чӗлхи, 
Вӑл нимӗнрен те чи пахи. 
Тавлашнӑ унпала, ҫураҫнӑ.

Тӑван чӗлхем -  чӑваш чӗлхи, 
Чӗре юрри, хайлав юххи,
Ман юнӑм та ман тус-юлташӑм.

Тӑван чӗлхем -  чӑваш чӗлхи, 
Чӑваш эрешӗ те тӗрри.
Унра пурнать чӑваш малашӗ.

Тӑван чӗлхем — чӑваш чӗлхи, 
Ҫирӗплетет вӑл пӗрлӗхе.
Вӑл ӗмӗр-ӗмӗрех упрантӑр.

Тӑван чӗлхем -  чӑваш чӗлхи, 
Хушса пырса хӗрӳлӗхе,
Чӑваш вӑрманӗ пек хунатӑр!

ЧӐВАШ ЧӖЛХИ

МӖНЛЕ ПУРНАН, ҪУРАЛНӐ ЕНӖМ?

Каллех ума тухать ман ялӑм,
Мана та вӑл нихҫан манмасть.
Ялан эс маншӑн ҫывӑх, хаклӑ,
Эс ӑшӑтатӑн чунӑма.

Мӗнле пурнан, ҫуралнӑ енӗм?
Тавах сире, уйсем-хирсем,
Эсир мана телей пилленӗ,
Кунта ҫын пултӑм вӑй илсе.

Сар тулӑ юхрӗ хумлӑн-хумлӑн,
Хирпе утатӑп савӑнса.
Пучах мана халь сума сзшӑн 
Салам, салам тет пуҫ тайса.

Ман ҫуралнӑ ҫӗрӗм-шывӑм, 
Чунӑм савнӑ Чӑваш ен, 
Яланах эс ырӑ, сывӑ,
Эп юрлатӑп сан ҫинчен.

Сан ятна эп асӑнатӑп 
Хӑть хӑҫан та юратса.
Эп кирек ӑҫта кайсан та -  
Эс тӑратӑн вӑй парса.

Эпӗ кайрӑм Тзфцие те, 
Грецие те Сирие -  
Эп санпа ҫунса хӗмлентӗм, 
Эсӗ пултӑн чӗрере.

Яланхи пек — эс шӑпаччӗ, 
Манӑн ҫутӑ ҫӑлтӑрччӗ. 
Савӑнпа эп тунсӑх марччӗ 
Сак инҫет ҫӗршывсенче.

Сан тӳпӳ таса та тӑрӑ, 
Тӑнӑҫ пурнӑҫ ҫӗр ҫинче -  
Сакӑншӑн эп ҫунса тӑрӑп 
Хам кун-ҫул вӗҫлениччен.

САВНӐ ЧӐВАШ ЕНӖМ

Ҫамрӑксем пит тӑрӑшаҫҫӗ 
Пур ӗҫре, вӗренӳре -  
Халь сана тупа тӑваҫҫӗ 
Юратса чун-чӗререн.

Ырӑ тӗслӗх: тӑнӗ-ӑсӗ 
Ват ҫынсен — ҫамрӑксене. 
Ҫирӗп пултӑр лайӑх тӑсӑм, 
Эп мухтатӑп кашнине.

Ман ҫуралнӑ ҫӗрӗм-шывӑм, 
Чунӑм савнӑ Чӑваш ен, 
Яланах пул ырӑ, сывӑ,
Эп юрлатӑп сан ҫинчен.

ӐМӐРТКАЙӐКСЕМ

Юратнӑ ӑмӑрткайӑксем!
Епле мӑнаҫлӑн ярӑнатӑр, 
Сӑртсен, тусен те тинӗссен 
Сӑн-сӑпатне ҫӳлте куратӑр.

Хисеплӗ ӑмӑрткайӑксем! 
Тэлей ҫуначӗ туянасчӗ, 
Тӳпенелле чӗнет чӗрем,
Узта кӑна поэт хӑвачӗ.

Х1юллӑ ӑмӑрткайӑксем! 
Сррӗнпеле ман ӑмӑртасчӗ, 
С№ сывлӑша авӑснӑҫем 
МсН Ҫеҫпӗл тӗнчине тухасчӗ.

Ман Шӑнкӑртам ҫыранӗсем тавра 
Чӗр ҫӑлкуҫсем чылай, хӑвах куран. 
Ҫӑлкуҫ патне ак эп пырса тӑратӑп, 
Хумханнӑ кӑмӑлпа ӑна тӑнлатӑп.

Асаттесем юратнӑ ҫак ҫӑла -  
Кунта ватти-вӗтти куллен вӑй илнӗ. 
Сипленӗ йывӑр суранне ялан, 
Асамлӑ шыв, туятпӑр, чӑн та пиллӗ.

Ю рлать ҫӑлкуҫӗ, кӗвӗ кӗвӗлет, 
Хавал парса мана ӗнентерет: 
«Чӑваш поэчӗ эс! Мана пӑхатӑн,
Хӑв халӑхна та ҫул тупса паратӑн».

Ман Шӑкӑртам ҫыранӗсем тавра 
Чӗр ҫӑлкуҫсем чылай, хӑвах куран: 
Вӗсем тӑвансене аса илеҫҫӗ,
Мана та, хӑй хӗрне, телей пиллеҫҫӗ.

14



ЯЛТИ ӖҪЧЕН ХӖРАРӐМСЕНЕ 
ХАЛАЛЛАСА

Аппамсем, ӗҫчен хӗрарӑмсем! 
Ялкӑшса ҫунса вӗрерӗ 
Кӑкӑрти вут-ҫулӑмлӑ чӗрем, 
Шухӑшсем ҫӳлте ҫӳрерӗҫ.

Ялтӑратрӗҫ хӗлхемсем-сассем. 
Шухӑш юрӑра вӑйлантӑр.
Чечек евӗр ҫурӑлтӑр чӗрем, 
Юрӑ хӗлӗхне янраттӑр.

Ҫут телей ҫинчен эп юрлӑттӑм. 
Вӑл ыр шӑршине сапалӗ,
Ун техӗмӗпе эс сывлӑттӑн -  
Чечексем сана ыталӗҫ.

Илтӗнӗ ҫурла кӑчӑртатни, 
Илтӗнӗ тыр-пул кашлавӗ,
Ҫил сасси, тӑри тӑрӑлтатни, 
Ялсенчи улах шӑв-шавӗ.

Амӑш ачине юр юрласа 
Ҫывӑрттарнине те илтӗн. 
Таврана эп илӗп ҫавӑрса, 
Юрӑпа эп кӳрӑп витӗм.

Ҫӗклӗп тӑван халӑх кӑмӑлне -  
Эп хаваслӑх парнелетӗп,
Хурӑп вут вӗсен чӗрисене, 
Шанӑҫпа эп киленетӗп.

Аппамсем, ӗҫчен хӗрарӑмсем! 
Мӗншӗн эсӗр сӳрӗкленнӗ?
Ҫакӑн пек шанаҫҫӗ чечексем,
Ман чун ыратать - ӗненӗр.

Тӑвӑл йьшӑҫа хур тунӑ пек, 
Аслати чула тӗпретнӗн 
Ҫӗтеретпӗр шӑпа пӳрнине 
Сӑн-сӑпатӑра ӗретӗн.

Эй, эсир вӑй илнӗ чечексем! 
Сирӗн ҫӳҫӗрсем шап-шурӑ!
Пит нумай-ҫке тунӑ ӗҫӗрсем, 
Инкекне сахал мар курнӑ!

Эй, эсир ҫунатлӑ кайӑксем! 
Хӗлӗхсем кӗтеҫҫӗ, карӑннӑ,
Юн вылять, хӗрӳн тапать чӗрем, 
Сирӗншӗн вӗсем халь тапӑннӑ.

Аппамсем, ӗҫчен хӗрарӑмсем! 
Хаклӑран та хаклӑ ҫыннӑмӑрсем! 
Сирӗншӗн янрать халь, туйӑр, 
Ман чӗремре чӗнӳллӗ юрӑ.

16



КӖРКУННЕ

Ӗнтӗ уй-хирсем пушаннӑ, 
Тьфӑ-пулӑ пӳлмере. 
Ҫӗрулми эпир кӑларнӑ, 
Сухаланӑ уй-хире.

Йывӑҫсем ҫинче, эс кур-ха, 
Йышлӑ-йышлӑ панулми. 
Йӑтӑнса ларать -  ку пурлӑх 
Пуҫтарасчӗ ним юлми.

Тӑрнасен сасси пит хурлӑ, 
Тен, вӗсен каяс килмест. 
Ҫитнӗ вӑхӑт -  ан кӗт урӑх, 
Вӑхӑт никама кӗтмест.

Типнӗ чечексем. Калатӑп: 
Йӗрки ҫавӑн пек тӗнчен. 
Кӗркуннесӗр те юрамӗ, 
Унӑн пур хӑйле тивлет.

Килчӗ йӑпшӑнса кӗр кунӗ, 
Вӑл утать халь таврара- 
Ҫӗнӗ пурнӑҫшӑн эп ҫунӑп, 
Ҫамрӑклӑх тапать чунра.

Ч '1 0  С, >.0

ШУРӐ ХӖЛӖМ, САВНӐ ХӖЛӖМ

Чӑваш ҫӗршывӗн сив хӗлне,
Ун шур юрне эп юрататӑп.
Шур юрлӑ аслӑ хирсене 
Ялан эп асӑмра тытатӑп. 
Ҫывӑракан хыр вӑрманне 
Чун-чӗрене вырнаҫтаратӑп.

Алманчӑ ялӗн айккинче 
Хальхи пекех хитре инҫетчӗ, 
Ҫума-ҫум ҫунашка ҫинче 
Ларса вӗҫетпӗр, чун сӳлетчӗ.
Ҫав вӑхӑт -  асилӳсенче,
Эпир ачалӑх тӗнчинчеччӗ.

Ай, шурӑ хӗлӗм, ш урӑ хӗл,
Эс чун-чӗрем, ачаш саркайӑк.
Ай, пгурӑ хӗлӗм, шурӑ хӗл,
Сан чун-чӗрӳ юртан, хӑй майлӑ. 
Хӗл, пирӗн ӗмӗт килчӗ тӗл,
Эс мӗнешкел пит ырӑ, лайӑх.

Ман патӑма эс ҫывхарсам,
Юратнӑ тусӑм, эс килсемччӗ.
Ҫак юрлӑ уй-хире пӑхса 
Ӑна ху ытамна илсемччӗ.
Мана та ытала савса,
Ман чун ҫунать -  ҫавна сиссемччӗ.

Ҫывӑракан хыр вӑрманне 
Чун-чӗрене вырнаҫтаратӑп. 
Шур юрлӑ аслӑ хирсене 
Ялан эп асӑмра тытатӑп.
Шур юрлӑ савнӑ хӗллене 
Манмастӑп эп — тупа тӑватӑп.

ТАВ СӐМАХӖ

Сив хӗле эп тав тӑватӑп -  
Юр, пас пачӗ вӑл мана.
Тав тесе сана калатӑп -  
Патӑн юрату чуна.

Сив хӗле эп тав тӑватӑп -  
Килентерчӗ шур сӑнпа. 
Тав тесе сана калатӑп -  
Ҫунтаран юратупа.

Тӑвӑла эп тав тӑватӑп — 
Вӑл вӑйлатрӗ шухӑша.
Тав тесе сана калатӑп -  
Вут хыптартӑн ман ӑша.

Эп ачашлӑхран тӑратӑп! -  
Ман ачашлӑхӑм чакмасть. 
Эп кӑнттамлӑхран хӑратӑп 
Вӑл касать ман пуҫӑма.

Ҫӑвать шур юр халь, кӗмӗлленнӗ юр, 
Ҫӑвать, ҫӑвать шур юр алланӑ евӗр. 
Шур юр ҫӑвать чӗрем ҫине, туй, кур! 
Мӗскер мана кӗтет, утап пӗлмесӗр.

Ҫанталӑк сивӗ, сивӗ пӑр пекех,
Ман чунӑма та сивӗтесшӗн мар-и?
Ял ӗнтӗркенӗ. Эп ҫӳреп текех,
Никам та алӑк уҫма шутламарӗ.

Сив хирӗҫӳ е кӑткӑс кӗреш ӳ -  
Тӗрӗслӗхе пӗлесшӗн эп ҫунатӑп, 
Хавхаланса утап -  ҫук кӳлешӳ, 
Ҫӗнӗлӗхе шырап хӗлле, ҫулла та.

ХУРӐНӐМ

Эй, турӑҫӑм!
Ҫурт умӗнчи шап-шурӑ хурӑн, 
Ан хӑй кӑна эс хурланма.
Эс маншӑн -  чаплӑ-чаплӑ юрӑ, 
Пултарас ҫук сана манма.

Эй, турӑҫӑм!
Сана кам ҫапнӑ, хӑш ӑнманӗ? 
Куратӑп тӗрлӗ ҫӗвӗсем.
Сана эп ӗмӗрех упранӑ,
Хайланӑ ҫепӗҫ юрӑсем.

Эй, турӑҫӑм!
Ман патарах утса килсемччӗ,
Ак ^пйӑнтах выртать сукмак.
Ман ҫинелле пӑхса илсемччӗ, 
Вӑй-хал та ҫук пуль ҫав утма?

Эй, турӑҫӑм!
Эс утӑм турӑн та аташрӑн,
Ма пӑрӑнан хӑв ҫулунтан?
Пус сылтӑма, халь ак майлашрӗ, 
Ак халӗ чиперех утан.

Эй, турӑҫӑм!
Тӗнче илемӗ эс. Паратӑп 
Сана эп хамӑн чунӑма.
Сана кӑваррӑн юрататӑп,
Кӗрсем, кӗрсем ман ҫуртӑма!

ӖМӖРЕХ ПУРНАТЬ ЧӖРЕ

Тӗрӗс ӗҫшӗн ҫунса тӑнӑ чух, 
Илемлетнӗ чух сӑпайлӑхпа, 
Кӑварланнӑ чух вут-туйӑмпа 
Ун нихҫан вӑй-халӗ чакмӗ, ҫук ~ 
Ӗмӗрех пурнать чӗре!

Ярӑнать вӑл ҫӳллӗ тӳпере,
Аякри сӑрта вӑл сӑн кӳрет,
Кирлӗ - тарӑн тинӗсе анать,
Хӑй вӑл чышкӑ пысӑкӑш кӑна -  
Ӗмӗрех пурнать чӗре!

Кашнине парать вӑл юрату, 
Пирӗн тӑнӑҫ пурнӑҫ никӗсне 
Вӑл хывать. Калать: «Эс ырӑ ту, 
Пехилле телей пур ҫынсене». -  
Ӗмӗрех пурнать чӗре!

Вилӗмлӗ эпир... Никам пӗлмест 
Ҫакӑ юлашки сехет хӑҫан? 
Пурпӗрех чӗре ҫӗрте ҫӗрмест, 
Вӑл тапать мӑнуксенче кайран ~ 
Ӗмӗрех пурнать чӗре!

ЭП ӐНЛАНТӐМ ҪӖР ЧӐНЛӐХЬЕ

Ҫунатсем пуласчӗ манӑн -  шухӑнпат^ӑм. 
Пулнӑ вӑхӑт -  эп вӗҫеттӗмччӗ кас кас. 
Эпӗ кайӑк пулаймарӑм -  йышӑнэгӑп -  
Пур пулин те ҫунатсем, мӗн-ха ■^вас?

Таврӑнтӑп эп, кӗтсе илчӗ ҫӗр-тзванӑм- 
Чӑнлӑхне ӑнлантӑм. Эп калап ^ т а н ;  
Тӑрӑштӑр йӑва пирки лаштра в1рманӑм! 
Эп сывларӑм ассӑн -  кайӑка к"рсан.

Кунта хӗвел пайӑркисем 
Ача пекех выляҫҫӗ. 
Йӗри-тавра юханшывсем 
Илемлӗн ҫзггалаҫҫӗ.

Кунта вӗри ҫилсем питрен 
Ачашшӑн ҫупӑрлаҫҫӗ.
Тем тухатса кӗтмен ҫӗртен 
Чуна хумхантараҫҫӗ.

Кунта шап-шзфӑ чечексем 
Юр евӗр хӳхӗм тумлӑ. 
1Сӑштах ҫеҫ сывласа илсем -  
Ялан эс пулӑн ҫамрӑк чунлӑ.

Кунта кашни кун шурӑмпуҫ 
Вутла ҫзшни — асамлӑх.
Хӑть пурӑнма халех эс куҫ -  
Пурте параҫҫӗ алӑ.

Пӗчӗк пӳрт авалхи йывӑҫсем хыҫӗнче,
Ҫав пӳртрен илтӗнеҫҫӗ а^шн сасӑсем 
Пулнӑ йывӑр ҫулсем, ҫав синкер ҫулсенче 
Тарӑн вар тӗпӗнче-мӗн пытаннӑ ҫьшсем.

Мш умра чӑнкӑ ҫыр, ҫӑмӑл мар ҫӗкленме. 
Чӑмӑргатӑп алла, хытарап чӗрене. 
Ҫитеретӗп хӑкшӑх сире пӗлтерме:
Иртнӗ кунӑн кӗвви ҫавӑнтан илтӗнет.

Асӑрхаҫҫӗ куҫсем умра ик мӗлкене -  
Чаккапа Тайпин шухӑшлӑ сӑнӗсше. 
Йывӑҫсем хушшинчен ак тухаҫҫӗ вӗсем, 
Мана курчӗҫ -  пуҫларӗҫ чупма шикленсе.

Кӑшкӑратӑп, чӗнетӗп ан тарӑр тесе,
Вӗсене хӑтарма эп шыратӑп тӗреа 
Итлемерӗҫ мана, пач ҫухалчӗҫ вӗсем, 
Унтанпа канӑҫ ҫуккӑ т н  чун-чӗрере.

Пур хӗлӗн лӑпкӑ кун е ҫил-тӑман, 
Этемӗн те тус пур, ҫук мар тӑшман. 
Тӑшман хура куҫӗсемпе пӑхать,
Таса ҫынна вӑл хур тума шзгглать.

Эп тухрӑм урама ирпе ирех.
Ав пӗр ҫӑхан пуҫ ҫийӗн явӑнать.
Кранк! Кранк! тесе вӑл сас парать текех, 
Вӑл, тен, усал сунасшӑн халь мана.

Ман пурнӑҫ сулӑнсан та кӗр енне,
Умра ҫиҫет ем-ешӗл ҫуркунне.
Хӗвел енне ҫӗр вӑрттӑн ҫаврӑнать, 
Чунран сӑмах каласшӑн вӑл ӑна.

Юратап уй-хирӗн ылтӑн пуссине. 
Катари каҫ мӗн тери чипер, сӑна! 
Ирӗклӗ те тарӑн шывӑн анлӑшне 
Сар уйӑх аннӑ, ҫӑвӑнать.

Ҫурт. Ура сассийӗ ун ҫенӗкӗнче,
Ҫывӑх ҫын-ши е ҫӳрет усал тӑшман? 
Хурлӑх, хуйхӑ сывлакан ҫын сассинче, 
Тен, кӗтет хӑйне вӑл пулӑшма.

Ҫав ҫьш хуйхине пӗрле пайлас пулать, 
Шырамастӑп эпӗ аякра рехет.
Сасӑсен тӗнчи мана тытса чарать, 
Чӗрене темскер ҫатӑрласа илет.

АЧА Ш КУЛА КАЯТЬ

Пӗрремӗш хут, пӗрремӗш кун 
Пӗчӗк ача каять шкула. 
Пуҫланчӗ ӗҫ сзпсмакӗ зш.
Вӑл тухрӗ халь инҫе ҫула.

Хӑй ӑнланмасть ӑна-кӑна. 
Виҫесӗр лайӑх халь ӑна. 
Утать, чзшать кула-кула -  
Пӗрремӗш хут каять шкула!

ВӐРӐМ ӖМӖР ЭП СУНАТӐП

М ария Петровна Никитинана

Вырӑсла та, нимӗҫле те 
Вулама та калаҫма 
Тӑрӑшуллӑн вӗрентеттӗн -  
Ҫак килет халь асӑма.

Ш кул ертӳҫинче ансат-и - 
Улшӑнмасӑр нумай ҫул 
Сумлӑн эсӗ вӑй хурсаттӑн.
Ҫирӗп сывлӑх, ӑнӑҫу,

Вӑрӑм ӗмӗр эп сунатӑп,
Эп сире нихҫан та манмӑп.

ӖҪӖР ХӖВЕЛЛЕ ҪӲЛЕ ҪӖКЛЕНТӖР

Халӑха вӗрентвс ӗҫ отличнтсне 
Василий Иванович Васильева

Пултарулӑх сгфӗн тӗрлӗ енлӗ;
Физик, вӗрентӳ пай пуҫлӑхӗ,
Шкул директорӗ... Нимле пӗлменлӗх 
Ҫук пуль -  ку чун та ӑс ырлӑхӗ.

Ҫӗр-ҫӗр ачана эсир ӑс патӑр,
Вӗрентсе кӑлартӑр ҫул ҫине.
Чӗререн сире халь тав тӑватпӑр,
Тухас ҫук асран мӗн ӗмӗре.

Нихӑҫан та канӑҫа пӗлместӗр, 
Йӗркелерӗр ялӑн музейне.
Ӗҫӗр хӗвелле ҫӳле ҫӗклентӗр,
Ӑшӑттӑр, вӑй патӑр ҫынсене.

ҪЫН ХУШШИНЧЕ ЭС ХИСЕПРЕ

Тӑван алпана 
М ария Алексеевна 

Аршуткина-Антипована

Терт-нушине сахал-и курнӑ 
Эпир пурнан пурӑнӑҫра.
Ҫапах та шанчӑк ҫеҫке ҫурнӑ,
Вӑй тапнӑ чӗрере-чунра.

Мана эс пулӑшса пыраттӑн,
Эс суннӑ ыррине мана.
Асли пулса эс ӑс параттӑн,
Нихҫан та манмӑп эп ҫакна.

Эс ӑслӑ тухтӑр, пултаруллӑ,
Паян та тӑрӑшан ӗҫре.
Ялан ҫапла маттур ҫеҫ пул эс -  
Ҫын хушшинче эс хисепре.

ПУЛӐРАХ ЯЛАНАХ МАЛТА

«Чувашагропроистрой* ертӳҫине, 
Чӑваш Республикии тава тивӗҫлӗ строителъне, 

Раҫҫей Ж урналистсен союзӗн члевве 
Гвннадий С ергеевич Игнатъева

Тӳпере шӑвать хӗвелӗ,
Парнелет хӑй ӑшшине 
Ялкӑшса ҫиҫсе илемлӗн 
Уй-хире, вӑрмансене.

Кӑмӑлӗ ун сирӗн евӗр,
Тимлесе ӗҫтӑвкомра 
Халӑха ыр турӑр эсӗр -  
Тав тӑвать кашни чунран.

Ҫурт-йӗрсем те, хваттерсем те 
Турӑр-лартрӑр сахал мар,
Халӑха тивӗҫтеретӗр 
Ӗҫӗрпе пулса хастар.

Эсӗр пит ӑста ҫыравҫӑ -  
Мухтавра хайлавӑрсем.
Юратса сире вулаҫҫӗ 
Ваттисем те ҫамрӑксем.

Пысӑк вырӑнти ертӳҫӗн 
Тилхепи халь аллӑрта,
Тӗллеве куратӑр уҫҫӑн -  
Пулӑр яланах малта.

САНА ЧУНТАН ЮРАТСА

Тӑванӑма, ача-пӑча ш ӑл врачне 
Христина Андреевна Тестова-Аяти-

пована

Эс ьфӑ кӑмӑллӑ, илемлӗ,
Ҫынсемпе пит тарават.
Ҫунать-ха ҫамрӑклӑх хӗлхемӗ 
Чун-чӗрӳнте, йӑшмасть хӑват.

Ача-пӑча сыв пултӑр тетӗн,
Ҫакна ялан асра тытса,
Пӗр ывӑнми хастар ӗҫлетӗн, 
Канӑҫлӑха манса кайса.

Ача-пӑча ҫӗршыв тӗрекӗ 
Тесе тимлетӗн савӑнса.
Ҫак сӑввӑма хайларӑм эпӗ 
Сана чунтан халь юратса.

ЫРРИНЕ ҪЕҪ ҪУЛ ПАРАР

Чӑват Республикин тава тивӗҫлӗ юристне 
Владимнр Васильевич Илларионова

Эсир ҫамрӑклӑхри юлташӑм, 
Ҫитӗнтӗмӗр пӗр вӑхӑтра.
Ялта янратнӑ юрӑ-ташӑ 
Паян та манӑн асӑмра.

Тӗрӗслӗхе пит юрататтӑр,
Эсир пуласшӑнччӗ юрист. 
Ӗмӗтӗре чӑна кӑлартӑр,
Ӗҫсем ӑнса ҫеҫ пыччӑр-и.

Эсир судья пулса ӗҫлетӗр,
Тӳре пулмашкӑн ҫӑмӑл мар. 
Киревсӗрлӗх, хӑрушлӑх ҫӗттӗр, 
Мӗн ыррине ҫеҫ ҫул парар.

ХАЛӐХУ САНА МАНМАСТЬ

Чӑваш Республикин я л  хуҫалӑхӗн 
тава тивӗҫлӗ ӗҫченне 

Алексей Григорьевич Хитрова асӑнса

I

Чӑн ертӳҫчӗ эс -  ҫаплах: 
Сан пултарулӑхна пулах 
Ял ҫьшнин ҫултан-ҫулах 
Пычӗ пурнӑҫӗ ӑнсах.

Эс ху пекчӗ пур енпе; 
Сӑнупа, чун-чӗрӳпе, 
Тӗрлӗ пултарулӑхпа, 
Иксӗлми талантупа.

Ӗҫшӗн тӑтӑн тӑрӑшса,
Ҫут культурӑшӑн ҫунса. 
Кам пит курайман сана -  
Тур каҫартӑр ҫав ҫынна.

Хзфа пӗлӗт сан патна 
Мӗнле хӑйса пычӗ-ши? 
Пынӑ чухне эс ӑна 
Мӗнле сисеймерӗн-ши?

Пит та«с1чӗ сан чуну, 
Хӑвпал1;чӗ ҫут куну. 
Сана уси суннисем 
Кайрӗҫ шпеле вӗҫсе.

II

Усал вӑя 1тем хӑш-чух сисет-и 
ӗҫченлӗх!' чувяе сипленӗ чух?
Анчах хӑгне чӑн-чӑн этем хисепӗ 
тарӑхтараь те — картишрен ан тух. •

Чӑн-чӑн ӗҫтен картишӗнче ҫеҫ лармӗ - 
вӑл хӑйӗн ӑмӑлне, ыр ӗмӗтне 
ыттисенчевхыт кукарла пытармӗ, 
шырамӗ ҫӑ1ӑл пурнӑҫ пылакне.

Анчах ӑмсашӑксем -  ним тӑваймасӑр -  
канаш тӑваҫӗ вилӗмпе час-час.
Ак эсӗ к у ҫт  хупрӑн. Тӑратпӑр сассӑр -  
ҫав сасӑ - тӗрере. Куҫҫуль тухмасть.

ТАПСА ТӐРАТЬ ӐСӐР-ХАЛӐР

Чӑваш Республикин архивсем  енӗпе ӗҫлекеп  
Патталӑх комитечӗн ертӳҫине, Чӑваш 

Республика культ урин тава тивӗҫлӗ ӗҫчевве, 
Раҫҫвй Ф елерацийӗи хисеплӗ архивистне 

Анатолий Василъевич Выйкина

Ҫӗнъял хӑй евӗрлӗ, илемлӗ, 
Нихҫан пулман чухӑнлӑхра. 
Калас-тӑк, сирӗн ял телейлӗ 
Эсир кунта ҫуралнӑран.

Ӗҫ турӑр районта сахал-и,
Эсир пӑхман ҫын куҫӗнчен.
Ҫунса тӑратӑр эсир халӗ 
Архивӑн кӑткӑс ӗҫӗнче.

Эсир историк, ӑсӑр-халӑр,
Ҫут ҫӑлкуҫла тапса тӑрать. 
Ҫавӑнпалан хисеп-мухтавӑр 
Куллен-кунах ӳссе пырать.

Ыр Т 7 й ӑ м с е м  те «резервацире» 
пулаҫ;ӗ тепӗр чух.
Пурне те шанакан чӗрен 
них(дн та хӳтлӗх ҫук.

Усал-гӗсел хуҫалансан тӑрук 
кӑварланать чӗрем.
Ҫын тивлетне ҫухатнӑран хӑш чух 
тухатӑл «резервацирен».

п а р а д о к с

ЧУШШ

Ш утлатӑн пуль: хӗл сиввинче, 
Ҫак Ш ӑнкӑртам шӑнса пӑчланчӗ. 
Анчах, тӑнла, пӑр айӗнче 
Тапса тӑраҫҫӗ, ӑнлансамччӗ, 
Ҫӑлкуҫӗсем. Вӑй -  вӗсенче!

Чӗре те вӑй пухать ҫапла -  
Ҫӑл пек юратӑва упрасчӗ. 
Пурнӑҫра пӗрле ялан 
Килӗштерсе кӑна пурнасчӗ.

Йӑлӑхтарчӗ; каҫ та, ир те 
Ҫурӗ, ҫурӗ ҫумӑр... Иртрӗ. 
Ӗнтӗ кантӑк умӗнче,
Чӑрӑш лӑссисем ҫинче, 
Темӗн чул хунар ҫунать, 
Ҫӗн Ҫул ҫитнӗн туйӑнать.

Эс ҫӗн каҫсен ҫӗн шухӑшӗ пекех... 
Эс симӗс ҫуркунне пек ман ума 
Ҫитсе те тухрӑн. Тунсӑхӑм текех 
шӑнтаймӗ кӑмӑла. Ы рри -  нумай.

Пӑхам-и кармашса чӳречерен? 
Кӑвак та пысӑк чӳрече сана 
кӗтсе пуль уҫӑлать. Эп ҫӗнӗрен 
итлетӗп ҫӗкленӳллӗ сассуна.

Эс ҫӗн кунсен ҫӗн шухӑшӗ пекех... 
Эсех пуль терӗм манӑн ҫуркунне. 
Чуна шӑнтаймӗ сивӗ кун текех -  
Кӗрер телейлӗ ӗмӗт пахчине.

Таврӑнатъ, сӑн илет ап ҫухатнӑ хаваслӑх, 
Шухӑгш та ҫӗклет ӗнтӗ уйӑх кимми. 
Арӑш-пирӗш кун-ҫул пурпӗрех питӗ аслӑ, 
Ӗмӗр танӗсӗ шавлӗ нихҫан лӑпланми.

Шурӑмпуҫӗ килсен, ун ҫути сӑнйм витӗр 
Сан пата ҫитмеллех. Тӗлӗнгермӗш тӗнче 
Пулӗ маншӑн ялан ҫакӑ пурнӑҫ кӗвви те, 
Ҫутӑ ӗмӗт кӗвви -  ман чӗре тӗпӗнче.

Чӗмсӗрленнӗ каҫсем тепӗр хут сасӑ пачӗҫ, 
Юрӑ юхрӗ хуллен укӑлча патӗнче 
Эсӗ пулӑн ялан манӑн ӗмӗт ҫуначӗ 
Ҫак тӳпе айӗнче, ҫак хӗвел ҫутинче.

Макӑрсан та пуплем кӑмӑлтан, 
Юратсан эс ҫухалмӑн манран. 
Тен, телейӗм пӳрмен пуль мана? 
Тӳсмелле, чӑтмалла яланах.

Ҫухалать-и тӗнче эп ҫунсан? 
Хӑҫанччен-пш, хӗрарӑм, хӑҫан 
Куҫҫуль витӗр кулма пӑрахам? 
Кам калать-ши ӑшри сӑмаха?

Калаканӗ ҫукрах пуль тесе,
Эп утатӑп хуллен эрленсе. 
Савмасан ан пытар сӑмахна -  
Эп ӑнланӑп вара сан хакна.

Ма хӑпмасть-ши манран нуши-терчӗ? 
Ҫакӑ шухӑш пӗрмай ҫӳҫентерчӗ. 
Вӑйлӑ ҫил ураран ӳкерсен,
Сӑнпала та эп ӳкрӗм тӗсрен.

Эпӗ сан шур кӗпеллӗ тусуччӗ, 
Туратпа шурӑ ҫӗмӗрт, ав, сулчӗ -  
Сӳнчӗҫ, пӗтрӗҫ хитре самантсем, 
Ҫухалаҫҫӗ палланӑ сассем.

Эпӗ сан шап-шурӑ ҫӗмӗртӳччӗ, 
Ю ратуллӑ кунсен ҫукчӗ шучӗ.
Ҫук, тӑмастӑн тек манӑн ҫумра -  
Куҫ хуралчӗ, тӗтре ҫеҫ умра.

Куллу та санӑн сапаланчӑк...
Эп саншӑн калайман сӑмах кӑна. 
Ҫакна эп халиччен туйманччӗ - 
Санран тарам-и сулхӑна?
Чӑн юрату манра вӑй илӗ 
Сан куҫусем сӑмах хушсан.
Вара пире тӑванлӑх пилӗ 
Телей те парӗ - астусам.

Кантӑкран та пӑхмӗ уйӑх -  
Пач тарса ҫухалнӑ вӑл.
Ҫук, пӗтмен-ха шухӑш-туйӑм 
Кулкалар-ха йӑл та йӑл!
Ан ларсам манпа эс ӳлӗм 
Ӗмӗрхи хӑна пулса.
Эс пулсан ҫеҫ ҫӗнтерӳллӗн 
Утӑп телее тупса.

«Юрататӑп!» - тесе пӑшӑлтат, - 
Манран ҫухалса эс ан кай. 
Кӑмӑла тӑвӑл евӗр хускат -  
Юрату пикине ҫеҫ пуҫ тай!

Ҫунса пӑхаҫҫӗ куҫусем ҫаплах...
Апла пулсан сӳнмен-ха ҫамрӑк ӗмӗр, 
Вӑл ҫеҫ, вӑл ҫеҫ калаҫӗ хаҫатла,
Ӗмри те хаҫатлах ҫухалӗ чӗмсӗр.

Ҫунса пӑхаҫҫӗ куҫусем... чӗре 
ҫамрӑклӑхне поэт хӑҫан ҫухатнӑ?
Ах, хаҫатри тӑхлач кӗрет чӗрре -  
анчах вил шзгхӑш ун ҫулне пач татнӑ.

Пулман та зшӑн ҫулӗ! Ма тесен 
вӑл ют ӑссен тарҫи пекех ирттернӗ 
хӑй ӗмӗрне ҫуллен лӗпӗстетсе 
унта-кунта. Чунне ҫынран пистернӗ.

Чӑнах та ҫамрӑк чзгх ун илемне 
ӑмсанчӗ ректор та поэт, редактор. 
Аҫта халь ҫав илем? Чӗре хӗмне 
мӗнпе вӑл чӗртеет? Эх, тур ҫыр- 
лахтӑр!

Никам та илеме кивҫен памасть, 
вӑл ҫавӑнпа типсе ҫзосалнӑ мар-и 
кӑмӑлӗпе -  никам та шӑвармасть 
ҫак маннӑ «пахчана» - турри хушмарӗ.

Ятласам, ятла! Шыв ҫинче те 
Сан сӑнна эп курмастӑп паян. 
Юратусӑр сана асилместӗп -  
Халь сана мӗн тесе пуҫ таям?

Сӑнарна шухӑшра пуль ӳкертӗм? 
Ултаву-уйрӑлу -  сив куллу. 
Шухӑшпах сан сӑнна ӳпӗнтертӗм 
Тек минретмӗ пире тӗлпулу.

Пӑрлӑ ҫумӑр ҫусан - ӗнтӗркемӗп, 
Ҫула тухнӑ пулсан -  утӑп эп. 
Шыв сикки умӗнче тӑр! чӗтремӗп, 
Хам чӗрешӗн ку пулӗ хисеп.

Чечексем хушшинче ҫеҫ утассӑн 
Туйӑнатчӗ тахҫан санпала.
Кулянса ма сывлас ассӑн-ассӑн? 
Чун юлать тӗлӗкри сӑнпала.

Усала ку е ырра -  
Кам ӑнланӗ, кам пӗлет -  
Куҫ ялан сана шырать, 
Чун ялан сана кӗтет.

Килетӗн -
Савӑнӑҫ кӳретӗн,

Каятӑн -
Тунсӑха ӳкетӗп. 

Пӗччен юлас килмест пӗрре те, 
Пӗрмай, пӗрмай сана кӗтетӗп.

Савӑнатӑп ҫавӑ куншӑн, 
Иккӗн утнӑ савӑк ҫулшӑн, 
Илемӳшӗн, ыр чунушӑн, 
Шанӑҫ кӳнӗ калаҫушӑн...

Савӑнатӑп эс пурришӗн, 
Тунсӑхлатӑп эс инҫишӗн.

Эпир тӗл пулнӑ ӑнсӑртран, 
Туслашнӑ. хытӑ савнӑран, 
Паян калагӑп; эсӗ - ман. 
Пӗл эс те ӗнтӗ: эпӗ - сан.

Кун сӗре илемлӗ, 
Юмахла хитре!
Эп ытла тедейлӗ, 
Ирӗлет чӗре:
Эсӗ - манпала, 
Эпӗ - санпала.

Эп савӑнатӑп -  эсӗ савӑнсан, 
Куҫран пӑхса ачашшӑн йӑл кулсан, 
Чуну кансассӑн, кӑмӑлу тулсан, 
Хӑвна тулли телейлӗ эс тзшсан. 
Сана ялан ҫапла курасчӗ ман.
Ун чух салху пулмастӑп эп нихҫан.

Кӑн-кӑвак куҫӑмсенчен 
Шӑрҫаланса куҫҫуль юхать.
Тен, ҫамрӑк ӗмӗр иртиччен 
Ш ӑнкӑр-шӑнкӑр куҫҫуль пулать.

Ҫӑлкуҫ патне ҫитиччен 
Аш-чикӗм йӑлт ҫунса тухать. 
Ӗҫӗттӗм те тӑраниччен,
Куҫҫуль ҫаллах шӑпӑртатать.

Ӗҫес тесе ҫӑлкуҫ умне 
Пӗшкӗнсенех чун тӑвӑнчӗ.
Ҫан ӗмӗлкӳ ҫӑлкуҫ хумне 
Ӳксе ҫухалчӗ, шӑвӑнчӗ.

Куҫҫулӗпе тӑварлансан 
Пӗтет ҫӑлкуҫ шерпечӗ те.
Мӗн пулнине мансам, мансам! 
Анчах ан явӑн ман тӗлте.

КӐКӐРӐМ ҪӖКЛЕНЧӖ ҪИЛЕ ХИРӖҪ

Кӗтнӗ ҫыннӑм:
Эп ҫапла шутлатӑп:
Йӑнӑшрӑмӑр пулмалла каллех:
Вӑйсӑр хӗлхемрен, итле, калас-тӑк, 
Хыпса илтӗрччӗ вут, тем пекех.

Шанчӑксӑрӑм эсӗ,
Эп пӗлетӗп -
Хура кун иртет, килет ҫутти.
Кӑвак ҫулӑмпа кӗллентӗр тетӗп 
Пур ҫитменлӗх те тата ытти.

Ман кӳренӗвӗм,
Эс ӑнлансамччӗ,
Каялла таврар мар иртнине. 
Куҫҫульпе нихҫан та сыватмаҫҫӗ 
Чӗрери нимле сурансене.

Ман аташӑвӑм,
Умри сӑр карӑ
Хыҫӗнче ӳпкевлӗ сӑмахсем
Илтӗнеҫҫӗ. Эп курма пуҫларӑм:
Ман умра ҫиҫет, ав, ҫут илем.

Ман кулянӑвӑм,
Тен, вырнаҫаймӗҫ 
Чыс-сӑваплӑ сӑмахсем санра.
Эп усал сӑнна халь каҫарайӑп,
Ҫӳл хуҫа сана каҫартӑрах.

Ӳкӗнӗҫлӗ юрату,
Пӗртен-пӗр
Тӗрӗслӗх тӗшши ҫапла кунта,
Эп чӑнлӑх ҫутипе ӳтленнӗ,
Ҫыннӑн ҫылӑхлӑхӗпе тата.

Кӑмӑллӑ та, кӑмӑлсӑр та эпӗ,
Ы рӑ кӑмӑллӑх, эс пар ална, 
Авӑртан туртса кӑларччӗ тетӗн, 
Ю рату вӑй илтӗр ялана.

Кӑкӑрӑм ҫӗкленчӗ ҫиле хирӗҫ; 
Вӗртӗр ӗмӗтӗм вут-кӑварне.
Эп салхуллӑ мӗлкеме -  пач сирӗп! 
Ывӑтӑп чечеклӗх ҫулӑмне.

САНПА ТӐСАСЧӖ МАН 
КУН-ҪУЛӐМА

Ҫӳл тзшере вылять-ха ҫӑлтӑр туйӗ, 
Хаваслӑх парнелет ман чӗрене.
Анне пӗҫернӗ ҫӑкӑр евӗр уйӑх 
Хӑй ҫутине сапать тек ҫӗр ҫине.

Эп тутлӑ шухӑша путса тӑратӑп,
Каҫ ҫеҫ пӑшӑлтатать халь манпала. 
Хуллен-хуллен вӑл кайнине куратӑп, 
Еҫне вӑл турӗ - ун ӑсанмалла.

Кашларӗ ялӑм ҫумӗнчи вӑрманӑм,
Ҫил ачисем чуптарчӗҫ выляса.
Анчах, сисеп, чӗрем ман ыйхӑланнӑ, 
Ҫапла, канса илес киле кайса.

Эп пурпӗрех кашни сасса тӑнлатӑп; 
Илтетӗп ҫырмари шыв сассине.
Хуллен ух^татрӗ ӳхӗ. Ак куратӑп;
Ҫут хурт вӗлтлетрӗ курӑк хушшине'.

Хама асамлӑ керменри пек туйрӑм. 
Тавралӑха чунтан сӑнанӑ май.
Савни, пулас килмест санран ман уйрӑм, 
Санпах тӑсасчӗ хам кун-ҫулӑма.

ЭС ӐҪТА, САВНИҪӖМ?

Эс ӑҫта, савниҫӗм?
Хӑш енче ҫӳретӗн?
Аптӑратрӑн,
Лартрӑн,
Ятӑн эс тӑнран.
Эп сана чунтан юратнӑран чирлетӗп -  
Халь пӗр эс ҫеҫ сыватмашкӑн пултаран.

Унтанпа эп сӑвӑ-юрӑсем хайлатӑп 
Пӗр суймасӑрах, пӗр шахвӑртмасӑрах, 
Вутлӑ чӗремре тупа пур пек туятӑп... 
Эп -  танатара,
Эп -  карӑмра,
Санра.

Сӑввӑм-юррӑмри пек лайӑх эс пул- 
самччӗ...
Ҫунтӑм-ҫунтӑм,
Кӑмрӑклантӑм,
Халӗ - кӗл.
Упрасам мана эс,
Сыхласах тӑрсамччӗ,
Маншӑн эс пурри пит кирлӗ халь,
Эс -  пӗл.

Ан чупту эс! Ҫурӑлать чӗрем сисмесӗр. 
Йӑнӑшу,
Кӑшкӑрашу 
Ман ӑшӑмра.
Пурпӗр юрату 
Хӑватлӑ улӑп евӗр 
Хӑй ӗҫне тӑвать:
Чуна хӑват парать.

«Саватӑн-и?» - тесе час-час ыйтаттӑн„. 
Саватӑп теейсен -  вӗҫсех каяттӑн. 
Паян ҫӳретӗн эсӗ кӗвӗҫӳллӗ,
Пӑтратрӗҫ шухӑшна -  асра тыт ӳлӗм.

«Саватӑн-и?» - тесе манран ыйтмастӑн, 
Малтан каланине те калаймастӑн. 
Ачаш сӑмах чун-чӗрене сиплет,
Чи ҫепӗҫҫи -  вилсессӗн те чӗртет.

ИКСЕМЕР ЯЛАН ПЕРЛЕ

Ҫӗпӗр аслӑ-аслӑ,
Эпӗ тайгара.
Эс итлен хавассӑн 
Эп юрлан юрра.

Эп туйса тӑратӑп:
Эсӗ - юнашар.
Сан сӑнна куратӑп, 
Аллуна эс пар.

Утӑ халь ҫулаҫҫӗ 
Патӑръел енче.
Паккуссем вьфтаҫҫӗ 
Улӑх чӗрҫинче.
Эсӗ те ҫулатӑн,
Эп те юнашар.
Эсӗ вӑй паратӑн,
Эп те юлам мар.
Сар хӗвел илемлӗн 
Ҫӗкленет ҫӳле.
Иксӗмӗр телейлӗ,
Ма тесен -  пӗрле.

Ҫӗпӗр ҫӗрӗ аслӑ,
Шӑп ларать тайга.
Умӑмри пуласлӑх 
Чӗнет аякка.

56



ЮРАТАР ПӖР-ПӖРНЕ

Ӑш ҫилӗ вӗрчӗ - ырӑ-ҫке чуна,
Ҫут шыв чӗркӗмӗл евӗр ыткӑнать. 
Ю рлар-ха, юратар-ха пӗр-пӗрне, 
Илем кӗртер-ха юлнӑ кунсене.

Васкавлӑ ишекен шух кимӗлле 
Шав ӑнтӑлатпӑр пит инҫетелле. 
Вӗҫетпӗр чарланла -  чун, тӳсӗм пар, 
Кирек ӑҫта ҫитме те ирӗк пар.

Ӑш ҫилӗ вӗрчӗ - ырӑ чӗрене, 
Юханшывсем чупаҫҫӗ инҫене. 
Туссемӗр, юратар-ха пӗр-пӗрне, 
Кӳрер хаваслӑх чун-чӗресене.

Эс -  ман телейӗмччӗ, 
Халь эс -  ман тертӗм ҫеҫ.

Эс -  ман ҫунатӑмччӗ, 
Ҫунат халь -  усӑнчӗ.

Эс ман кӑйкӑрӑмччӗ,
Халь -  эс ҫӑханӑм ҫеҫ.

Эп — кайрӑм малалла,
Эс — юлӑн хыҫала.

Памарӑн аллуна,
Ӗнентӗн тӑшмана.

Иртсен ҫурхи вӗҫев,
Кӗрхи ҫитет кӗҫех.

Ҫула эп тепӗр хут 
Тухап -  эс маншӑн ют.

Чунри чӗнӳ вӗри -  
Пулап малти ретри!

ҪӐЛТӐР ВИТӖР ҪУЛ ВЫРТАТЬ
/Легенда/

Тзшерен пӑхать ҫут уйӑх, 
Сапалать хӑй кӗмӗлне.
Темӗн анлӑш ҫӑлтӑр уйӗ 
Асамлать чун-чӗрене.

Лӑпкӑччӗ ман ял Алманчӑ. 
Ҫывӑрмашкӑн выртиччен 
Аннепе эпир ларсаччӗ 
Калаҫса каска ҫинче.

Ват аннен сӑмах-юмахӗ 
Кӗрсе юлчӗ чӗрене —
Тутӑхми мерчен-ахахӑн 
Хут ҫине ӳкерӗнет.

Ӗмӗрсем хыҫа ӑсаннӑ - 
Шухӑшпа каяр унта.
Ерипен йӑлтах ӑнланӑн,
Илтнине тыт асӑнта.

Ҫавал тӑрӑхӗ. Пӗр хӑтлӑ 
Ял -  Алманч -  ларать унта. 
Мӑтьшу шывӗ вӑй-хӑватлӑн, 
Кӗвӗллӗн шӑнкӑртатать.

Ял хуҫи -  Армет алманҫӑ - 
Хырҫӑ - урӑхла алман -  
Халӑхран пзгхать мӑнаҫлӑн 
Хан валли -  ыйтать Хусан.

Ял хуҫи пуян, тзшраллӑ. 
Хӑй пуҫтарнӑ ясакран 
Хӗстерсе те хӑвармалӑх 
Вӑл майне пӗлет аван.

Эс зшран кивҫен илетӗн -  
Параймастӑн вӑхӑтра,
Эс вара асап тӳсетӗн -  
Памалла сан ытларах.

Ун ачи -  пӗртен-пӗр ывӑл, 
Унӑн ячӗ - Тутирек.
Вӑл тӗреклӗ, ҫирӗп, сывӑ, 
Халь пырать вӑл ҫирӗмре.

Ашшӗне пӑхман вӑл -  ырӑ 
/П ур хаярлӑх ашшӗнче.../, 
Тӗрлӗ ултава ҫутс вырӑн 
Унӑн харсӑр чӗринче.

Хумлӑ-хумлӑ кӑпӑш ҫӳҫӗ 
Пуснӑ майӑн аллипе 
Хумханать. Ҫиҫет ун куҫӗ 
Юрату вут-хӗмӗпе.

Чӗрине кам вут хыптарнӑ? - 
Паллӑ, паллӑ вӑл -  Севкке! 
Каччӑ канӑҫне ҫухатнӑ,
Шав тухать хӗр тӗлӗке.

Вӑл ӑна качча илесшӗн -  
Юрату ҫунтарнӑ чух 
Ҫак Севккесӗр Тутирекшӗн 
Пысӑк телей зфӑх ҫук.

Шухӑшне килте пӗлтерчӗ. 
Ашшӗ илтрӗ те ҫакна 
Севккене хӑртса пӗтерчӗ, 
Ҫук, ямарӗ яхӑна:

- Йӗмсӗр хӗр. Тӑлӑхскерӗн 
Ашшӗ те ҫук, амӑш те.
Ни тупри ҫук ӑнманскерӗн, 
Килӗшмест мана пӗртте.

Ун пирки ан уҫ ҫӑвар та; 
Тупнӑ эп тупраллине.
Эп сана илсе паратӑп 
Туканаш мӑрса хӗрне.

Ай, ытла та тарӑхтарчӗ 
Ашшӗ хӑйӗн ывӑлне.
Асилсе умне кӑларчӗ 
Тутирек Севкке сӑнне.

Хӗр пике Севкке илемлӗ 
Пиҫсе ҫитнӗ ҫырла пек.
Ун ҫинчен куҫна илеймӗн, 
Тыткӑнлать хӳхӗмлӗхпе.

Мӑшӑр куҫӗ - икӗ ҫӑлтӑр -  
Тек сапать хӑй ҫутине. 
Ю ратмасӑр епле чӑттӑр 
Яш чӗри ҫак пикене.

Пӗвӗ чӑн та шурӑ хурӑн, 
Ю махри хӗр, пирӗшти.
Качча ил те савса пурӑн, 
Сасси чӗвӗл-чӗвӗлти.

Вӑл хастар - ӗҫе тухсассӑн, 
Ячӗ-сумӗ ял ҫинче.
Ир те каҫ сывлать хӗр ассӑн 
Тутирек ун чӗринче.

Таврари пур чӑваш ялӗ 
Пӑхӑнать Тзпсанаша -  
Мӑрсана -  ун хаярӗ-халӗ 
Паллӑ мӗнпур чӑваша.

Халӑхран ясак пухсассӑн, 
Мӑрсана парать Армет. 
Туканаш, килес пулсассӑн, 
Кашнинчех кунта кӗрет.

Ак паян та килсе ҫитрӗ 
Туканаш хӑй свитипе.
Кӗчӗ, малалла вӑл иртрӗ, 
Ларчӗҫ салтаксем ретпе.

Кил хуҫи тӳрех ӑнкарчӗ: 
Пӑхмалла хӑнасене.
Ак шӑрттан та ҫу кӑларчӗ, 
Ӑсса кӗчӗ сим-пылне.

Хӑналать пит тӑрӑшуллӑн 
Килнӗ ҫьшсене Армет. 
Калаҫать япшар та ҫуллӑн -  
Пурӑнма Армет пӗлет.

Туканаш мӑрса хӗрелчӗ 
Кӑрчама ӗҫе-ӗҫе.
- Армет тусӑм, сан пӗлесчӗ 
Ӗмӗте, умри ӗҫе.

Чӑннипе сана калас-и? - 
Эп шутлатӑп авланма.
Арӑм ҫук, - сывларӗ ассӑн, - 
Вилчӗ, тунсӑх пурӑнма.

Ҫак ялта эп пӗр хӗр кзфтӑм, 
Кӑшт калаҫрӑм, вӑл Севкке. 
Питӗ хӳхӗм, манӑн тзфтӑм 
Ун енче -  эх, еплешке!

- Ҫамрӑк вӑл, тата, калас-тӑк, 
Чухӑн хӗр, тупри те ҫук.
Юрӗ, юрӗ. Тавлашмастӑп, - 
Кил хуҫи калать тӑрук, -

Вӑл асилчӗ Тутирекӗн 
Ыйтӑвне. -  Аван, аван, - 
Сирӗлчӗ чзшри сивлекӗ, - 
Пулӑшӑп май пзф таран.

- Ҫамрӑк тетӗн, ҫамрӑк пултӑр, 
Ҫамрӑкки вӑл пит аван. 
Манпала ача та тутӑр,
Ваттине епле саван?

Чухӑн тетӗн-ха... Туприйӗ 
Хамӑн та вӑл мӑй таран. 
Таврара ҫук ман пеккийӗ 
Эпӗ вӗт ҫӗрме пуян.

Севккене эп тумлантарӑп. 
Ылтӑн-кӗмӗл ун ҫинче 
Ҫиҫсе тӑрӗ ярӑм-ярӑм.
Хӗвел кулӗ питӗнче.

Юратзппӑн,
Савӑшушӑн
Пзфӑнас пулать, тӑван!.. -  
Шӑппӑн ларчӗ те пӗр хушӑ 
Мӑрса тӑчӗ вьфӑнтан.

- Севккене илме килетпӗр 
Паян мар...ыран... Сӗрле... - 
Тухса кайрӗҫ ӗптӗр-кептӗр 
Килнӗ салтаксем пӗрле.

Тутирек ҫакна йӑлт илтрӗ 
Кӑшт уҫса пӳрт алӑкне.
Каччӑ - ҫиҫӗм. Хӑвӑрт ҫитрӗ, 
Ӑнлантарчӗ Севккене;

- Кайӑпӑр, ҫапах тупатпӑр 
Хамӑр кӗтнӗ телее.
Пулмалла халь вӑштӑр-ваштӑр, 
Хӑвӑрт хатӗрленмелле.

Тӳперен пӑхать ҫут уйӑх, 
Таврана вӑл асамлать.
Темӗн анлӑш ҫӑлтӑр уйӗ - 
Сӑлтӑр витӗр ҫул выртать.

Лашасем ҫинче лараҫҫӗ 
Севккепе яш Тутирек.
Пуҫ сулса, ав, ӑсатаҫҫӗ 
Ш урӑ хурӑн та тирек.

«Пихампар, телей парсамччӗ, 
Усала сир, пӳлӗхҫӗ.
Ю лччӑрах мӑрса, алманҫӑ», - 
Сӗр сассийӗ илтӗнчӗ.

Ҫӳлелле кӗҫех ҫӗкленчӗҫ 
Лашасем -  янаварсем. 
Темӗнле вӑй туртса илчӗ, 
Пур тӗнчен хӑвачӗсем.

Тӳпере пит ирӗк, ҫуккӑ 
Мӑрсасем, алманҫӑсем. 
Ҫӑлтӑр пахчине те туххӑм 
Савнипе куран ҫитсе.

Ярӑнса вӗҫет яш мӑшӑр 
Малалла та малалла. 
Чунсенче хаваслӑ, ӑшӑ,
Ҫут телей тупӑнмаллах!

Уйӑх савӑнса сӑнарӗ 
Ҫывӑхри хӑнасене,
Вӗсене канма каларӗ,
Чӗнсе илчӗ хӑй патне.

Пинеслу -  ҫут Уйӑх хӗрӗ - 
Кӗвентеллӗ сар пике -  
Сӗнчӗ шыв: Ӗҫсемӗр, терӗ, - 
Шывӗ вӑй парать иккен...

Ывӑнни те иртсе кайрӗ - 
Ҫамрӑксем каллех ҫулра. 
Алтӑр ҫӑлтӑр та пуҫ тайрӗ, 
Саламларӗ кӑмӑлран.

Сисӗнмесӗр вӑхӑт иртрӗ, 
Канӑр, канӑр ҫӑлтӑрсем.
Уйӑх, эс те кан...
Ир ҫитрӗ.
Таврара халь ҫӗн сӑнсем.

«Пихампар, телей парсамччӗ, 
Усала сир пӳлӗхҫӗ.
Юлчӗҫех мӑрса, алманҫӑ», - 
Ҫӗр сассийӗ илтӗнчӗ.

Аяла кӗҫ вирхӗнтерчӗҫ 
Лашасем -  янаварсем.
Темӗнле вӑй туртса илчӗ,
Пур тӗнчен хӑвачӗсем.

Хир, вӑрман та, Ш ӑнкӑртам та 
Севккепе Тутиреке 
Кӑмӑллӑн та тараватлӑн 
Йышӑнчӗҫ ӗмӗрлӗхе.

Питӗ чаплӑ туй та турӗҫ: 
Вӑрман сӗнчӗ сим-пылне,
Хирӗ пачӗ ҫӑкӑрне,
Шӑнкӑртам янратрӗ юрӑ.

Мӑшӑрта телей йӑл кулчӗ. 
Ю ратуллӑ ҫемьере 
Ачисем ӳссе ҫьш пулчӗҫ, 
Мӑнуксем те чиперех.

Ял -  Алманчӑ - никӗсленчӗ 
Ҫак телейлӗ ҫемьерен.
Вӑй илсе пырса ҫӗкленчӗ 
Пӗтӗм Аслӑ Пӑла ен.

Халӗ паллӑ ҫак Алманчӑ 
Районта, республикӑра. 
Ӗҫченсем кунта пурнаҫҫӗ, 
Ӗҫпеле вӗсем чапра.

Тутарсем те ирҫесем, 
Вырӑссем те чӑвашсем 
Ӑс илме килсех тӑраҫҫӗ, 
Тав сана, маттур Ӑлманчӑ!

Йӑтӑнса пулать тыр-пулӑ, 
Пахча-ҫимӗҫ, пӗлӗрсем. 
Кунта пурте тӑрӑшуллӑ, 
Пултаруллӑ ертӳҫсем.

Тӳперен пӑхать ҫут уйӑх, 
Сапалать хӑй кӗмӗлне. 
Темӗн анлӑш ҫӑлтӑр уйӗ 
Асамлать чун-чӗрене.

Тухрӗ ял ума чиперрӗн, 
Чунӑм кайрӗ ӑшӑнса.
Эс пире телей пиллерӗн, 
Саламлатӑн пуҫ тайса.

сельхозхимин» Яманчурелӗнчикарьер ди- 
ректорӗ;

Краснов Михаил Николаевич - «Шу- 
пашкарстройгаз» хупӑ акционер обще- 
ствин тӗп директорӗ;

Мегпков Олег Вадимович - Шупаш- 
карти «Букет Чувашии» сӑра тӑвакан 
фирмӑн тӗп директорӗ;

Вазюков Николай Федорович - услам-
ҫӑ.

Пуҫӑр ҫинче телей ҫӑлтӑрӗ ҫтнтӑр, 
ӗҫӗрсем ӑнса пыччӑр!






